PAZARET ME PATRIARKATIN

nga Deniz Kandiyoti

Pérktheu né shqip: Kolektivi pér Mendim dhe Veprim Feminist

Ky artikull argumenton se analizat sistematike krahasuese té strategjive dhe mekanizmave
mbrojtés té grave cojné drejt té kuptuarit té sistemeve patriarkale té bazuar mé shumé né
kulturé dhe kohé specifike sesa nocioni i pakualifikuar dhe abstrakt i patriarkatit gé haset
né teoriné bashkékohore feministe. Graté hartojné strategji brenda disa kufizimeve
konkrete, té cilat uné i identifikoj si pazare patriarkale. Format e ndryshme té patriarkatit
iu prezantojné grave "rregulla té vecanta té lojés" dhe késisoji béjné thirrje pér strategji
té ndryshme pér ta maksimizuar siguriné dhe optimizuar opsionet e jetés me potencial té
ndryshueshém pér rezistencé aktive ose pasive pérballé shtypjes. Dy sisteme  té
dominimit mashkullor do té krahasohen: modeli i Afrikés sub-sahariane, né té cilin
pasigurité e poligjinisé pérputhen me zonat e autonomisé relative pér graté dhe
patriarkati klasik, i cili éshté karakteristik pér Aziné Jugore dhe Lindore si dhe pér Lindjen
e Mesme Muslimane. Artikulli pérfundon me njé analizé té kushteve gé cojné né
shkatérrimin dhe transformimin e pazareve patriarkale dhe implikimet e tyre né vetédijen

dhe betejat e grave.

Nga té gjitha konceptet e prodhuara nga teoria bashkékohore feministe, patriarkati
éshté me siguri koncepti mé i pérdoruri dhe né disa aspekte, mé pak i teorizuari. Kjo
gjendje nuk éshté pér shkak té neglizhencés, pasi ka njé véllim té konsiderueshém
shkrimesh mbi kété ¢éshtje por mé tepér pér shkak té kushteve specifike té zhvillimit té
pérdorimeve feministe bashkékohore té termit. Pérderisa feministet radikale inkurajojné
njé pérdorim tejet radikal té konceptit, t&€ aplikueshém ndaj ¢do forme apo instance té
dominimit mashkullor, feministet socialiste kryesisht e kufizojné veten né pérdorimin e
konceptit pér té analizuar lidhjen mes patriarkatit dhe klasés nén kapitalizém. Si rezultat,
termi patriarkat shpesh coné tek njé konceptim tejet monolit t& dominimit mashkullor, i
cili trajtohet né njé nivel abstraksioni gé mé tepér erréson sesa gé shpérfagé céshtjet e

brendshme e intime té& marréveshjeve té vecanta kulturore dhe historike midis gjinive.



Nuk éshté géllimi im té rishqyrtoj debatet teorike rreth patriarkatit (Barrett 1980;
Beechey 1979; Delphy 1977; Eisenstein 1978; Hartmann 1981; McDonough dhe
Harrison 1978; Mies 1986; Mitchell 1973; Young 1981). Né vend té késaj, do té doja té
propozoja njé piké hyrése té réndésishme dhe relativisht té neglizhuar pér identifikimin
e formave té ndryshme té patriarkatit, pérmes njé analize té strategjive té grave pér t'u
ballafaquar me to. Uné do té argumentoj se graté zhvillojné strategji brenda njé séré
kufizimesh konkrete gé zbulojné dhe definojné planin e asaj gé uné do ta quaj si “pazari

patriarkal” i ¢do shogérie, i cili mund té shfaget né variacione t& ndryshme né bazé té
klasés, kastés dhe pérkatésisé etnike té grave. Kéto pazare patriarkale kané ndikim té
madh né formésimin e subjektivitetit gjinor t€ grave dhe pércaktojné natyrén e
ideologjisé gjinore brenda konteksteve té ndryshme. Po ashtu, pazaret patriarkale e
ndikojné potencialin pér rezistencé aktive ose pasive té grave pérballé shtypjes sé tyre
dhe formés specifike gé ato mund té marrin. Pé&r mé tepér, pazaret patriarkale nuk jané
entitete té pérjetshme ose té pandryshueshme por jané té ndjeshme ndaj
transformimeve historike té cilat hapin fusha té reja té luftés dhe rinegocimit té

marrédhénieve ndérmjet gjinive.

Pér ilustrim, do té krahasoj dy sisteme té dominimit mashkullor, té paraqgitura si sisteme
ideale-tipike me géllim té diskutimit té implikimeve té tyre pér graté. Uné do t'i pérdori
kéto lloje ideale si pajisje heuristike gé kané potencialin pér t'u zgjeruar dhe plotésuar
me pérmbajtje sistematike, krahasuese, empirike edhe pse ky artikull nuk pretendon té
ofroj asgjé pértej njé skice té thjeshté té variacioneve té& mundshme. Té dy llojet
bazohen né shembuj nga Afrika sub-sahariane, nga njéra ané dhe Lindja e Mesme, Azia
Jugore dhe Azia Lindore nga ana tjetér. Synimi im éshté té nénvizojé njé vazhdimési gé
varion nga format mé pak bashképunuese té amvisérive gé pérfshijné autonominé
relative té€ njésive néné-fémijé té evidentuar né poligjininé sub-sahariane, deri te
entitetet mé té pérhapura té bashképunimeve me burrat né rajonet e identifikuara nga
Caldéell (1978) si "brezi patriarkal”. Né pjesén e fundit, do té analizojé thyerjen dhe
transformimin e pazareve patriarkale dhe ndérlidhjen e tyre me vetédijen dhe betejat e

grave.

AUTONOMI DHE PROTESTE:
DISA SHEMBUJ NGA AFRIKA SUB-SAHARIANE

Gjaté procesit té rishqyrtimit té literaturés mbi graté né projektet e zhvillimit bujgésor né
Afrikén sub-sahariane kam pasur njé nga pérvojat mé té délira té& shokut kulturor

(Kandiyoti 1985). Meqé isha e familjarizuar me vetém njé lloj patriarkati (té cilin do ta



pérshkruaj né disa detaje mé voné, nén rubrikén e patriarkatit klasik), nuk isha e
pérgatitur pér até gé do té hasja. Literatura ishte e mbushur me raste té rezistencés sé
grave ndaj pérpjekjeve pér té ulur vlerén e punés sé tyre dhe mé e réndésishmja, me
raste té refuzimit té& grave pér té lejuar pérvetésimin total t&€ prodhimit té tyre nga burrat

e tyre. Mé lejoni té jap disa shembuj.

Kudo ku skemat e reja bujgésore i siguronin burrave té hyra dhe kredi dhe ku supozohej
se si kryefamiljaré ata do té kishin gasje né punén e papaguar té grave té tyre,
problemet dukej se ishin né sfond. Né vendbanimin e orizit té ujitur Mwea né Kenia,
graté privoheshin nga gasja né parcelat e tyre. Mungesa e alternativave dhe mungesa e
ploté e kontrollit mbi té ardhurat e burrave té tyre e béné jetén aq té papérballueshmé
pér graté, sagé ato né masé té madhe braktisnin bashkéshortét e tyre (Hanger dhe
Moris 1973). Né njé skemé tjetér té rritjes sé orizit, né Gambi, tokat e ujitura dhe kredité
ishin né dispozicion vetém pér burrat edhe pse ishin graté ato gé tradicionalisht
kultivonin orizin né kénetat e baticés dhe ekzistonte njé praktiké e gjaté gé graté dhe
burrat gé kultivonin té korrat e tyre dhe kishin bashké kontrollé mbi produktin. Detyrat
zakonore té grave sa i pérket ndarjes sé punés né parcela té pérbashkéta dhe
individuale i mbronin ato nga kérkesat e bashkéshortéve té tyre gqé té ofronin puné falas
né fushat e ujitura me oriz qé u pérkisnin burrave. Burrat duhej t'iu paguanin rroga grave
té tyre ose t'iu jepnin hua njé parcelé té ujitur pér té pasur gasje né punén e tyre. Né
sezonin e shirave, kur graté kishin alternativén e kultivimit té€ kénetés sé tyre té orizit, ato
krijuan njé pengesé pune pér burrat, té atillé gé burrat thjesht duhej té prisnin ditét kur

graté nuk shkonin né fushat e tyre (Dey 1981).

Né rréfimin e Contit (1979) pér njé projekt mbikéqyrés té vendbanimeve té pronaréve té
vegjél né Voltén e Epérme ku ishin pérséri burrat ata gé u pajisén me toké dhe kredi,
duke mos u |1éné grave asnjé bazé té pavarur burimesh dhe njé infrastrukturé shumé té
papérshtatshme pér té kryer punét e tyre té€ pérditshme shtépiake. Rezultati i saj ishte
protesta e zéshme dhe refuzimi pér té bashképunuar. Roberts ilustron né ményré té
ngjashme strategjité e pérdorura nga graté pér té maksimizuar autonominé e tyre né
kontekstin afrikan. Graté yoruba né Nigeri, pér shembull, negociojné kushtet e
shérbimeve té punés né fermé pér burrat e tyre ndérsa synojné t'i kushtojné mé shumé
kohé dhe energji aktiviteteve tregtare gé do t'u mundésojné atyre t& mbéshtesin veten

dhe pérfundimisht té€ heqgin doré nga shérbime té tilla. Graté hausa, pér shkak té izolimit



Tprej islamit gé béné gé kérkesat pér puné nga burrat té jené té reduktuara, e ndajné

punén e tyre pér tregti, kryesisht né shitjen e produkteve ushgimore té gatshme.

Me pak fjalgé, pasigurité e poligjinisé2 afrikane pér graté, pérputhen me zonat e
autonomisé relative gé ato gartazi pérpigen t'i maksimizojné. Pérgjegjésia e burrave pér
mbéshtetjen e grave té tyre, ndonése normative né disa raste, éshté né fakt relativisht e
ulét. Zakonisht, éshté gruaja ajo gé éshté kryesisht pérgjegjése pér kujdesin ndaj vetés
dhe té fémijéve té saj, duke pérfshiré kétu pérballimin e kostove té arsimimit té tyre,
nganjéheré té asistuar nga burri i saj. Graté kané shumé pak ¢ka té fitojné dhe shumé
pér té humbur nése béhen plotésisht té varura nga burrat dhe pér kété arsye ato me té
drejté iu rezistojné projekteve gé réndojné mbi ekuilibrin delikat gé ata pérpigen ta
ruajné. Né protestat e tyre, graté jané duke i mbrojtur sferat ekzistuese t& autonomisé sé

tyre.

Dokumentimi i njé shkémbimi té miréfillté midis autonomisé sé grave dhe pérgjegjésisé
sé burrave pér graté e tyre mund té gjinden né disa shembuj historik. Mann (1985)
sugjeron se pavarésisht prej varésisé sé gruas gé shkaktohet nga martesa e krishterég,
graté yoruba né Lagos e kané pranuar até me entuziazém pér shkak té mbrojtjes mé té
madhe gé& kané menduar se do té merrnin. Anasjelltas, burrat né Zambiné
bashkékohore i rezistojné martesés mé moderne, né krahasim me martesén e
zakonshme sepse ajo i ngarkon ata me detyrime mé té€ médha pér graté dhe fémijét e
tyre (Munachonga 1982). Njé formé e bashkimit bashkéshortor né té cilén partnerét
mund té negociojné hapur shkémbimin e shérbimeve seksuale dhe shérbimeve té
punés, duket se shtron bazat pér forma mé té qarta té pazareve. Duke komentuar
martesén Ashanti, Abu (1983, f. 156) tipari mé i spikatur i sé cilés duket té jeté "ndarja e
burimeve dhe aktiviteteve té bashkéshortéve dhe haptazi elementi i pazarit né
marrédhénie". Poligjinia dhe né kété rast, detyrimet e vazhdueshme té burrave dhe
grave ndaj té aférmve té tyre nuk nxisin nocionin e familjes ose familjes si njé entitet

bashképunues.

Vérehet dukshém se ka ndryshime té réndésishme né sistemet afrikane té farefisnisé né
lidhje me format e martesés, vendbanimit, prejardhjes dhe rregullat e trashégimisé
(Guyer dhe Peters 1987). Kéto variacione bazohen né procese té plota kulturore dhe

historike, duke pérfshiré ményra té ndryshme té pérfshirjes sé shogérive afrikane né

T Shénim i pérkthyeseve: Praktika e vegimit, né kété rast té grave né sfera private

2 Shénim i pérkthyeseve: Praktika e martesave me shumé gra



ekonominé botérore (Mbilinyi 1982; Murray 1987; S. Young 1977. Megjithaté, éshté
brenda njé modeli té pércaktuar gjerésisht afro-karaibe qé gjejmé disa nga rastet mé té
garta t& mosbashképunimit té familjes bashkéshortore si né ideologji ashtu edhe né
praktiké, njé fakt gé ua informon grave strategjité martesore dhe strategjité e tregut té
punés. Shkrimet mbi transformimet historike (pér shembull, Etienne dhe Leacock 1980)
sugjerojné se kolonializmi gérryen bazén materiale pér autonomi relative té grave (si pér
shembull gasja né pérdorim dhe pérfitim nga toka e pérbashkét apo nga zejet
tradicionale) pa ofruar masa zbutése né treg apo opsione bashkéshortore. Projektet mé
bashkékohore zhvillimore té diskutuara mé lart gjithashtu priren ta marrin si t& mirégené
ose té imponojné njé model té familjes me njé burré né krye, i cili pakéson opsionet e
grave pa ofruar rrugé té tjera drejt siguris€ dhe mirégenies. Graté i perceptojné kéto
ndryshime, vecanérisht nése ato ndodhin papritur, si shkelje té aranzhimeve té tyre
ekzistente né raport me rendin e dominuar nga meshkujt . Si rrjedhojé, ato rezistojné

hapurazi.

NENSHTRIMI DHE MANIPULIMI:
GRATE NEN PATRIARKATIN KLASIK

Kéta shembuj té rezistencés sé hapur té grave jané né kontrast té ploté me pérshtatjen e
grave ndaj sistemit qé uné do ta quaj si patriarkati klasik. Shembulli mé i garté i
patriarkatit klasik mund té gjendet né njé zoné gjeografike gqé pérfshin Afrikén e Veriut,
Lindjen e Mesme Muslimane (duke pérfshiré Turging, Pakistanin dhe Iranin) dhe Aziné

Jugore dhe Lindore (vecganérisht, Indiné dhe Kinén).*

Celési i riprodhimit té patriarkatit klasik géndron né funksionimin e familjes sé zgjeruar
patrilokale3, e cila gjithashtu zakonisht lidhet me riprodhimin e fshatarésisé né shoqérité
agrare (E. Wolf 1966).Edhe pse shumé kufizime si¢ jané kufizimet demografike mund té
kené kufizuar mbizotérimin numerik té familjeve patrilokale me tre breza, nuk ka dyshim
se kéto familje pérfagésojné njé ideal té fugishém kulturor. Mund té thuhet gé urgjenca
pér té zgjeruar familjen patriarkale, e cila i jep burrave t& moshuar por edhe burrave té
rinjé, autoritet mbi té gjithé té tjerét, éshté e ndérlidhur me pérfshirjen dhe kontrollin e
familjes nga shteti (Ortner 1978) dhe me tranzicionin nga ményrat e kontrollit té tepricés
té bazuara né farefisni tek ményrat tributare (E. Wolf 1982). Implikimet e kompleksitetit

patrilineal-patrilokal pér graté jo vetém gé jané jashtézakonisht uniforme por gjithashtu

3 Shénim i pérkthyeseve: Praktika gé ciftet e martuara t€ jetojné me apo afér familjes sé bashkéshortit burré



pérfshijné forma kontrolli dhe nénshtrimi qé i kalojné kufijté kulturoré dhe fetaré, si ato

té hinduizmit, konfucianizmit dhe islamit.

Nén patriarkatin klasik, vajzat martohen né njé moshé shumé té re né familje té
kryesuara nga babai i burrit té tyre. Né kéto familje, ato iu nénshtrohen jo vetém té gjithé
burrave por edhe grave mé té moshuara, veganérisht vjehrrés sé tyre. Shkalla né té cilén
ky nénshtrim pérfagéson ndarje totale me familjen e tyre ndryshon bazuar né shkallén e
endogamisé né praktikat martesore dhe konceptualizimet e aplikueshme té nderit. Mes
turgéve, ka norma mé té uléta té endogamisé dhe né parim burri éshté pérgjegjési
kryesor pér nderin e gruas. Tek arabét, ka shumé mé shumé reciprocitet mes familjeve
dhe familja e gruas gézon interes por edhe autoritet né ruajtjen e nderit té vajzés sé tyre
té martuar (Meeker 1976). Si rezultat, pozita tradicionale e njé gruaje turke i ngjason mé
shumé statusit té "nuse-e huaj” tipike té Kinés para-revolucionare sesa asaj té njé gruaje
arabe, pozita e sé cilés né familjen patriarkale mund té zbutet disi nga endogamia dhe

aférsia e familjes sé saj.

Pavarésisht nése pagesa dominuese e martesés éshté prika apo ¢mimi pér nuse, né
patriarkatin klasik, graté zakonisht nuk kané ndonjé pretendim pér trashégiminé e
babait té tyre. Prika e dhéné pér to nuk kualifikohet si formé e trashégimisé para vdekjes
pasi ato transferohen drejtpérdrejt te té aférmit e dhéndrit dhe nuk marrin formén e
pronés prodhuese, si¢c éshté toka (Agarwal 1987; Sharma 1980). Né komunitetet
muslimane, pér graté té bérit presion pér té drejtat e saj té trashégimisé do té
nénkuptonte humbijen e disa favoreve té véllezérve té saj qé jané streha e vetme né rast
divorci apo keqgtrajtimi té réndé nga bashkéshorti i saj. Nusja e re hyn né shtépiné e
burrit si njé individ i shpronésuar efektivisht e gé mund té sigurojé trashégimi vetém

duke prodhuar pasardhés meshku;j.

Kjo “linjé"” e trashégimisé e pérvetéson plotésisht punén e grave dhe pasardhésit/et e
saj si dhe e |é punén dhe kontributin e tyre né prodhim si té padukshém. Cikli jetésor i
gruas né familjen e zgjeruar patriarkale éshté i tillé gé privimi dhe véshtirésité gé ajo
pérjeton si njé nuse e re, pérfundimisht zévendésohet nga kontrolli dhe autoriteti gé ajo
do té keté mbi nuset tjera té reja. Natyra ciklike e autoritetit t& grave né familje dhe
pritshméria e tyre pér té trashéguar kété autoritet nga graté e moshuara inkurajon njé
pérvetésim té ploté té késaj forme patriarkati nga veté graté. Né patriarkatin klasik,
nénshtrimi ndaj burrave kompensohet nga kontrolli qé graté e moshuara arrijné mbi
graté mé té reja. Megjithaté, graté kané gasje né vetém njé lloj té fuqisé punétore gé

mund ta kontrollojné dhe gé mund t'iu ofrojé siguri né plegériné e tyre: até t& djemve



té tyre té martuar. Megenése djemté jané burimi mé genésor i njé néne, sigurimi i
besnikérisé sé tyre gjaté gjithé jetés éshté njé preokupim i géndrueshém. Graté e
moshuara kané njé interes té vecanté né shtypjen e dashurisé romantike midis té rinjve,
pér té mbajtur lidhjen bashkéshortore né nivel dytésor dhe pér ta mbajtur besnikériné
té djemve ndaj tyre si kryesore. Graté e reja kané interes ta anashkalojné dhe ndoshta t'i
shmangen kontrollit t& vjehrrés sé tyre. Ka shembuj kulturalisht gé jané specifike dhe
tregojné se si funksionon kjo lufté né dém té lidhjes heteroseksuale (Boudhiba 1985;
Johnson 1983; Mernissi 1975; M. Wolf 1972) por modeli i pérgjithshém éshté mijaft i

ngjashém.

Ndikimi i klasés ose i kastés né patriarkatin klasik krijon komplikime shtesé. Midis
shtresave mé té pasura, térhegja e grave nga puna joshtépiake éshté shpesh njé shenjé
e statusit té institucionalizuar né praktika té ndryshme té izolimit dhe pérjashtimit, si
sistemi i mbulesés ose i burkés. Institucioni i burkés dhe tregues té tjeré té ngjashém té
statusit, pérforcojné mé tej varésiné e grave dhe varésiné e tyre ekonomike ndaj
burrave. Megjithaté respektimi i praktikave kufizuese &shté njé element kaq vendimtar
né riprodhimin e statusit familjar, saqé graté i rezistojné shkeljes sé rregullave edhe nése
respektimi i tyre prodhon véshtirési ekonomike. Ato heqgin doré nga opsionet
ekonomikisht té favorshme té tilla si aktivitetet tregtare ku graté jané té pérfshira né njé
pjesé té Afrikés, pér alternativa qé perceptohen né pérputhje me rolet e tyre té
respektueshme dhe shtépiake dhe késhtu ato béhen mé té shfrytézueshme. Né studimin

e saj pér prodhuesit e dantellave indiane né Narsapur, Mies (1982, f. 13) komenton:

Ndonése shtépiakizimi mund té pérligjet nga format mé té vjetra té izolimit, ajo tash ka
ndryshuar karakterin e saj. Graté Kapu nuk jané mé gosha - gra té njé kaste feudale
luftétare, por amvise dhe punétore té mashtruara qé prodhojné pér tregun botéror. Né
rastin e dantellave, kjo ideologji éshté kthyer pothuajse né njé forcé materiale. | gjithé

sistemi éshté ndértuar mbi ideologjiné se kéto gra nuk mund té punojné jashté shtépisé

Késhtu, ndryshe nga graté né Afrikén Sub-sahariane gé pérpigen t'i rezistojné
marrédhénieve té pafavorshme té punés né familje, graté né zonat e patriarkatit klasik
shpesh u pérmbahen rregullave, pér ag kohé sa munden e @gé rezultojné né
zhvlerésimin e pandérpreré té punés sé tyre. Luhatjet ciklike té pozités sé tyre né
pushtet, t& kombinuara me statusin e tyre, rezultojné né njé kontribuim aktiv nga ana e
tyre né riprodhimin e veté shtypjes sé tyre. Ato preferojné té adaptojné strategji

ndérpersonale gé maksimizojné siguriné e tyre pérmes manipulimit té afeksionit té



djemve dhe bashkéshortit té tyre. Si¢ sugjeron diskutimi i thukté i M. Wolf (1972) pér
familjen kineze, kjo strategji madje mund té rezultojé né humbjen e pushtetit nga burri
patriarkal ndaj gruas sé tij. Edhe pse kéto taktika individuale pér pushtet kontribuojné
pak pér té ndryshuar kushtet strukturore té pafavorshme té skenarit té pérgjithshém

patriarkal, graté béhen eksperte né maksimizimin e mundésive pér jetén e tyre.

Duke komentuar "konservatorizmin feméror" né Kiné, Johnson (1983, f. 21) véren:
"Ironikisht, graté pérmes veprimeve té tyre pér t'i rezistuar pasivitetit dhe kontrollit total
té burrit, jané béré pjesémarrése me interesa personale né sistemin gé i shtypé ato." M.
Wolf (1974) komenton né ményré té ngjashme rezistencén e grave kineze ndaj Ligjit té
Martesés té vitit 1950, nga i cili ato supozohej té ishin pérfitueset kryesore. Megjithaté, si
pérfundim ajo thoté gé pavarésisht hezitimit té tyre pér té transformuar plotésisht
sistemin e vjetér té familjes, graté kineze nuk do té jené mé té kénaqura me siguriné e

kufizuar gé mund t'ua ofrojé manipulimi né marrédhéniet familjare gé ato béjné.

Né zonat tjera té patriarkatit klasik, ndryshimet e kushteve materiale kané démtuar
réndé rendin normativ. Si¢ shprehet shkurt nga Cain et al. (1979, f. 410), celési dhe ironia
e kétij sistemi géndron né faktin se "autoriteti mashkullor ka njé bazé materiale, ndérsa
pérgjegjésia mashkullore kontrollohet né ményré normative". Pothuajse njé e treta e té
vejave né fshatra ishin kryefamiljare, té cilat luftonin gé té siguronin jetesén pérmes
punés me pagé. Megjithaté, ndarja e tregut té€ punés u krijua dhe u forcua nga
patriarkati gé nénkuptonte se mundésité e tyre pér puné ishin jashtézakonisht té

kufizuara dhe ato duhej té pranonin paga shumé té uléta dhe té pasigurta.

Né ményré paradoksale, rreziget dhe pasigurité ndaj té cilave ekspozohen graté né
patriarkatin klasik, krijojné njé nxitje té fugishme pér fertilitet mé té larté gjé qé né
kushtet e thellimit té varférisé, e béné edhe mé té véshtiré gjetjen e njé strehe
ekonomike. Greeley (1983) gjithashtu dokumenton rritien e varésisé sé familjeve né
Bangladesh gé jané pa toké, né punén e paguar té grave, duke pérfshiré até té grave té
martuara dhe diskuton ményrat né té cilat stabiliteti i familjes patriarkale minohet.
Diskutimi i Stacey (1983) pér krizén né familjen kineze para revolucionit, pérbén njé
pérshkrim klasik té erozionit té themeleve materiale dhe ideologjike té sistemit
tradicional. Ajo vazhdon té eksplorojé sesi patriarkati konfucian u zévendésua dhe u
shndérrua né forma té reja demokratike dhe socialiste. Né pjesén tjetér, uné do té

analizoj disa nga implikimet e proceseve té tilla t& transformimit.



SHKATERRIMI | PAZAREVE PATRIARKALE:
ZMBRAPSJE NE KONSERVATIZIM APO PROTESTE RADIKALE?

Bazat materiale té patriarkatit klasik shkatérrohen nén ndikimin e forcave té reja té
tregut, depértimit té kapitalit né zonat rurale (Kandiyoti 1984) ose proceseve té
varférimit kronik. Pérderisa nuk ka asnjé rrugé té vetme gé coné né prishjen e kétij
sistemi, pasojat e tij jané mjaft uniforme. Dominimi i burrave té rinj nga burrat e moshuar
dhe strehimi i grave né sferén shtépiake ishin shenjat dalluese té njé sistemi né té cilin
burrat kontrollonin njé formé té géndrueshme té trashégimisé sé pérbashkét si toké,
kafshé ose kapital tregtar. Mes atyre gqé nuk kané proné dhe té shpronésuarve,
domosdoshméria e kontributit té€ ¢cdo anétari té familjes pér mbijetesé e kthen mbrojtjen

ekonomike té grave né njé mit.

Prishja e patriarkatit klasik rezulton né emancipimin e hershém té té rinjve nga baballarét
e tyre dhe ndarjen e tyre té hershme nga familja. Pérderisa ky proces nénkupton qé
graté do t'i shpétojné kontrollit té& vjehrrave dhe té kryesojné familjet e tyre né njé
moshé shumé mé té re, kjo do té thoté gjithashtu se ato veté nuk mund té presin njé té
ardhme té rrethuar nga nuset e nénshtruara. Pér graté gé e gjejné veten né mes té
kétyre dy gjeneratave, ky transformim mund té€ pérfagésojé njé tragjedi té vérteté
personale, pasi ato kané paguar ¢mimin e réndé té njé ujdie t&€ méparshme patriarkale
por nuk jané né gjendje té pérfitojné nga pérfitimet e premtuara. Statistikat e M. Wolf
(1975) mbi vetévrasjen e grave né Kiné tregojné njé ndryshim té garté né nga vitet 1930,
me njé rritje t& mprehté té shkallés sé vetévrasjeve té grave mbi 45 vjeg, teksa mé paré
normat ishin mé té lartat tek graté e reja, veganérisht nuset e reja. Ajo e lidhé kété
ndryshim né ményré té drejtpérdrejt me emancipimin e djemve dhe mundésiné e tyre
té re pér t'i shpétuar kontrollit familjar né zgjedhjen e bashkéshortes sé tyre, gjé qé i
grabité gruas s& moshuar fuginé dhe respektin e saj si vjehérr. Pavarésisht pengesave
qé patriarkati klasik iu vendosé grave gé mund té peshojé mé shumé se cdo siguri
aktuale ekonomike dhe emocionale, graté shpesh i rezistojné procesit té tranzicionit
sepse shohin se rendi i vjetér normativ u largohet atyre pa ndonjé alternativé fugizuese.

Né njé diskutim mé té gjeré té interesit té€ grave, Molyneux (1985, fq. 234) véren se:

Kjo nuk éshté vetém pér shkak té "vetédijes sé rreme" si¢ supozohet shpesh - edhe pse
kjo mund té jeté njé faktor - por sepse ndryshime té tilla té realizuara pjesé-pjesé mund
té kércénojné interesat praktike afatshkurtra té disa grave ose té sjellin njé kosto né

humbjen e formave té mbrojties gé mé pas, né njé faré menyré nuk kompensohen fare.



Késhtu, kur patriarkati klasik hyn né njé kriz€, shumé gra mund té vazhdojné té pérdorin
té gjithé presionin gé mund té béjné pér t'i béré burrat té pérmbushin detyrimet e tyre
dhe nuk do té béjné kompromisé me bazén e pretendimeve té tyre, pérvecse nén
presionin mé ekstrem, duke dalé késhtu jashté linjés dhe duke humbur respektin e tyre.
Rezistenca pasive e tyre e merr formén e shfrytézimit t& mbrojtjes specifike gé pazari

patriarkal ofron né kémbim té nénshtrimit té tyre dhe pérshtatjes brenda sistemit.

Pérgjigja e shumé grave gé né kété kontekst duhet té€ punojné pér paga, mund té jeté
njé rritle e pérdorimit t€ shénjuesve tradicionalé té€ modestis€, sic éshté mbulesa.
Shpesh, pa asnjé zgjedhje té tyre, ato jané duke punuar jashté shtépisé sé tyre dhe
késhtu "ekspozohen"; tani ato  duhet té pérdorin ¢cdo mijet simbolik gé kané né
dispozicion pér té |&né té nénkuptuar se vazhdojné té jené té denja pér mbrojtje. Eshté
domethénése gé nxitjet e Khomeinit pér t'i mbajtur graté né shtépi, gjetén mbéshtetje
entuziaste né mesin e shumé grave iraniane pavarésisht elementeve té dukshme té
shtypjes. Premtimi pér rriten e pérgjegjésisé mashkullore rikthen integritetin e
marréveshjes sé tyre origjinale patriarkale né njé mjedis ku gama e opsioneve né
dispozicion té grave éshté jashtézakonisht e kufizuar. Graté mé té reja pérvetésojné
mbulesén, si¢c thoté Azari (1983, f. 68), sepse "kufizimi i vendosur ndaj tyre nga njé
urdhér islamik, ishte njé ¢mim i vogél gé duhej paguar né kémbim té sigurisé, stabilitetit

dhe respektit té premtuar nga ky urdhér”.

Kjo analizé e konservatorizmit feméror si njé reagim ndaj prishjes sé patriarkatit klasik
nuk shterron aspak gamén e pérgjigjeve té mundshme né dispozicion té grave. Ajo
thjesht synon t'i tregojé vendin njé strategjie té caktuar brenda logjikés sé brendshme té
njé sistemi té caktuar, paralele kéto té cilat mund té gjenden né kontekste shumé té
ndryshme, si¢ jané shogérité e industrializuara té Evropés Peréndimore dhe Shteteve té
Bashkuara. Analizat historike dhe bashkékohore té transformimit té fakteve dhe
ideologjive té familjeve peréndimore nénkuptojné ndryshime né pazaret patriarkale.
Studimi i Gordon (1982) pér ndryshimin e géndrimeve feministe ndaj kontrollit té lindjes
né shekujt XIX dhe XX, pérshkruan strategjiné e amésisé vullnetare si pjesé e njé
llogaritjeje mé té gjeré pér té pérmirésuar situatén e grave. Analiza e Cott (1978) mbi
ideologjiné sé mungesés sé pasionit midis grave viktoriane tregon gjithashtu natyrén

strategjike té zgjedhjeve té grave.

Pér epokén moderne, Ehrenreich (1983) ofron njé analizé té prishjes sé pazarit patriarkal
té klasés sé mesme té bardhé né Shtetet e Bashkuara. Ajo gjurmon largimin progresiv té

burrave nga roli i familjes, duke filluar nga vitet 1950 dhe sugjeron se kérkesat e grave



pér autonomi mé té madhe erdhén né njé kohé kur pérgjegjésia bashkéshortore e
burrave ishte zvogéluar dukshém tashmé dhe alternativat pér burrat jashté lidhjes
bashkéshortore kishin fituar legjitimitet té konsiderueshém kulturor. Pavarésisht
mobilizimit intensiv ideologjik gqé pérfshin eksperté té tillé si mjeké, késhilltaré dhe
psikologé, té cilét u pérpogén té pérforconin idené e burrit si kryefamiljar dhe gruas si
shtépiake, tendencat alternative filluan té shfagen dhe té sfidojné rendin normativ
dominues. Né kété sfond, Ehrenreich vleréson |évizjet feministe dhe anti-feministe dhe
thoté: “Duket sikur, duke u pérballur me pasiguriné shekullore té sistemit té pagave
familjare, graté zgjodhén strategji té kundérta: ose té dilnin (duke folur né ményré
figurative) dhe té luftonin pér barazi, té ardhura dhe mundési ose té géndronin né
shtépi dhe té pérpigesh t'i lidhnin burrat mé fort pér to” (1983, p. 151). Prandaj,
familjarizmi i lévizjes anti-feministe mund té interpretohet si njé pérpjekje pér té
rivendosur njé marréveshje mé té vjetér patriarkale, me feministet qé pérdoren si
kurbane té cilave ua hedhin fajin pér pakénagésiné dhe tjetérsimin gé aktualisht éshté
ndér burra (Chafetz dhe Déorkin 1987). Né té vértetg, Stacey (1987, f. 11) sugjeron se
"feminizmi shérben si njé rrufe simbolike pér nostalgjiné e pérhapur dhe déshirén pér
intimitetin dhe siguriné e humbur gé aktualisht pérshkon kulturén sociale dhe politike

né Shtetet e Bashkuara".

Megjithatg, format e vetédijes dhe té luftés gé shfagen né kohérat e ndryshimeve té
shpejta shogérore, kérkojné shqyrtim dashamirés dhe mendjehapur, né vend té
kategorizimeve té nxituara. Késhtu, Ginsburg (1984) e vleréson aktivizmin kundér abortit
tek graté né Shtetet e Bashkuara si strategjik dhe jo domosdoshmérisht reaksionar. Ajo
thekson se shképutja e seksualitetit nga riprodhimi dhe sfera shtépiake prej shumé
grave perceptohet si armigésore ndaj veté interesave té tyre, pasi, ndér té tjera, ajo
dobéson presionin shogéror ndaj burrave pér té marré pérgjegjésiné pér pasojat
riprodhuese té aktivitetit seksual. Ky shgetésim dhe ankthi i pérgjithshém gé shprehet
nuk jané aspak té pabaza (English, 1984) dhe i japin zé mungesés aktuale té
alternativave té géndrueshme pér mbéshtetjen emocionale dhe materiale té grave me
fémijé. Ngjashém, Stacey (1987) identifikon forma té ndryshme té vetédijes "post-
feministe" té epokés post-industriale. Ajo sugjeron se pér momentin njé shkrirje
kontradiktore dhe komplekse mes ideve té feministeve té depolitizuara kundrejt punés
dhe familjes dhe strategjive personale té€ grave pér rritur stabilitetin dhe intimitetin né

martesé éshté duke ndodhur.



Né nivelin ideologjik, pazaret e prishura duket se nxisin njé kérkim té fajtoréve, njé
déshiré pér t'i rikthyer sigurité e njé rendi mé tradicional ose njé ndjenjé se ndryshimi
mund té keté shkuar ose shumé larg ose shumé keq. Reflektimet e Rosenfelt dhe té
Stacey-t (1987) mbi post-feminizmin dhe diskutimin e Stacey-t (1986) mbi feminizmin
pro-familjes, ndonése i kritikojné premisat alarmuese té diskursit neokonservator, i

marrin seriozisht disa nga shqgetésimet gé ai i shpérfagé.

PERFUNDIM

Analizat sistematike té strategjive dhe mekanizmave té rezistencés sé grave mund té
ndihmojné pér té kapur natyrén e sistemeve patriarkale né kontekstin e tyre kulturor,
kohor dhe specifik klasor dhe té zbulojné se si burrat dhe graté rezistojn€, pérshtaten
dhe bien ndesh me njéri-tjetrin mbi burimet, té drejtat dhe pérgjegjésité. Analiza té tilla
shpérbéjné disa nga ndarjet artificiale té dukshme né diskutimet teorike té
marrédhénieve ndérmjet klasés, racés dhe gjinisé, pasi strategjité e pjesémarrésve/eve
jané té formésuara nga disa séré kufizimesh. Graté luajné me strategjité e tyre gjithmoné
sipas kontekstit t& pazareve té identifikueshme patriarkale gqé veprojné si shkrime té
thjeshta gé& pércaktojné, kufizojné dhe ndikojné né tregun e tyre dhe opsionet e
brendshme. Dy sistemet ideale tipike t€ dominimit mashkullor té diskutuara né kété
artikull ofrojné baza té ndryshme nga té cilat graté negociojné dhe kané strategji gé
secila ndikon né format dhe potencialet e rezistencés dhe betejave té tyre. Pazaret
patriarkale nuk informojné thjesht zgjedhjet racionale té grave por ato formésojné
aspektet mé té pavetédijshme té subjektivitetit gjinor, pasi ato pérshkojné kontekstin e

socializimit té tyre té& hershém si dhe mjedisin kulturor té tyre (Kandiyoti 1987a, 1987b).

Njé fokus né pazaret patriarkale mé ngushtésisht té€ definuara ofron prespektiva mé té
mira pér analizé mé té detajuar té proceseve té transfromimit sesa njé njé nocion i
pakualifikuar i patriarkatit. Né analizén e saj té ndryshimeve né imazhet seksuale dhe
zakonet né shoqérité peréndimore, Janeway (1980) huazon terminologjiné e
paradigmave shkencore t&€ Thomas Kuhn (1970). Ajo sugjeron, pér analogji, se ideté dhe
praktikat e pérbashkéta gjerésisht né fushén e seksualitetit mund té veprojné si
paradigma seksuale, duke vendosur rregullat e normalitetit né ¢cdo kohé té caktuar por

edhe té prekshme ndaj ndryshimit kur "rregullat ekzistuese nuk funksionojné, kur



anomalité nuk mund té té shmanget mé gjaté, kur bota reale e pérvojés sé pérditshme
sfidon kauzalitetin e pranuar” (1980, f. 582). Megjithaté, paradigmat seksuale nuk mund
té kuptohen plotésisht nése ato nuk pérfshihen né rregullat e pazareve patriarkale té
pércaktuara né ményré mé specifike, si¢c tregon veté Janeway né diskutimin e saj pér
lidhjen midis idealit t& délirésisé femérore né shogérité peréndimore dhe dhe kalimi i
pasurisé tek trashégimtarét e ligjshém pérpara ardhjes sé njé ekonomie té pérgjithésuar

té parase.

Pér ta shtriré edhe mé tej analogjiné kuhniane, pazaret patriarkale tregojné se ka njé
fazé normale dhe njé fazé krize, njé koncept qé modifikon veté interpretimin toné té asaj
gé po ndodh né boté. Késhtu, gjaté fazé€s normale té patriarkatit klasik, kishte njé numér
té madh té grave qgé né fakt ishin té ekspozuara ndaj pasigurisé dhe véshtirésive
ekonomike. Ato ishin infertile dhe duhej té divorcoheshin ose jetime dhe pa mbéshtetje
dhe té pambrojtura sepse nuk kishin djem té mbijetuar ose - edhe mé keq - kishin djem
"mosmirénjohés". Megjithaté, ato konsideroheshin thjesht "pa fat", anomali dhe viktima
aksidentale té njé sistemi gé kishte kuptim ndryshe. Eshté vetém né pikén e prishjes qé
cdo urdhér zbulon kontradiktat e tij sistematike. Ndikimi i transformimeve bashkékohore
socio-ekonomike mbi martesén dhe divorcin, formimin e familjes dhe né ndarjen gjinore
té punés ¢coné né ményré té pashmangshme né vénien né piképyetje té supozimeve

themelore, t& nénkuptuara pas marréveshjeve midis grave dhe burrave.

Megjithatg, strategjité dhe format e reja té vetédijes nuk dalin thjesht nga rrénojat e sé
vjetrés gé prodhojné pa probleme njé konsensus té ri por krijohen pérmes betejave
personale dhe politike, té cilat shpesh jané komplekse dhe kontradiktore (shih Strathern
1987). Prishja e njé sistemi té caktuar patriarkal, né afat té shkurtér, mund té gjenerojé
raste té rezistencés pasive midis grave gé marrin formén paradoksale té ofertave pér
rritien e pérgjegjésisé dhe kontrollit nga ana e burrave. Té kuptuarit mé miré i strategjive
afatshkurtra dhe afatmesme té grave né vende té ndryshme shogérore mund té ofrojé
njé ndikim né korrigjimin e pérkufizimeve etnocentrike ose klasore té asaj qé pérbén njé

ndérgjegje feministe.
SHENIME

1. Ashtu si té gjithé termat e krijuar pér té pércjellé njé koncept kompleks, termi
pazarllék patriarkal pérfagéson njé kompromis té véshtiré. Ai synon té tregojé
ekzistencén e rregullave té pércaktuara dhe skenaré gé rregullojné marrédhéniet

gjinore, me té cilat té dyja gjinité pérshtaten dhe pajtohen qé megjithaté mund té



kontestohen, ripércaktohen dhe rinegociohen. Disa alternativa té sugjeruara ishin
termat kontraté, marréveshje ose skenar; megjithaté, asnjé nga kéto nuk e kapi
plotésisht rrjedhshmériné dhe tensionin e nénkuptuar nga pazari. Uné jam
mirénjohés pér Cynthia Cockburn dhe Nels Johnson gé theksuan se termi pazar
zakonisht tregon njé marréveshje midis pjesémarrésve pak a shumé té barabartég,
késhtu gé nuk zbatohet saktésisht pér pérdorimin tim, gjé gé tregon qarté njé

shkémbim asimetrik. Megjithaté, graté si rregull béjné pazare nga njé pozité mé e

dobét.

Uné po pérjashtoj jo vetém Aziné Juglindore, por edhe Mesdheun Verior,
pavarésisht ngjashmérive té réndésishme né kété té fundit né lidhje me kodet e
nderit dhe réndésiné e pérgjithshme gé i kushtohet pastértisé seksuale té grave,
sepse dua té kufizoj veten né zonat ku dominon kompleksi patrilokal-patrilineal.
Késhtu, shogérité me sisteme dypaléshe farefisnore, si Gregia, né té cilat graté
trashégojné dhe kontrollojné pronén dhe marrin priké qé pérbéjné proné
prodhuese, nuk jané té kualifikueshme pavarésisht ngjashmérive té réndésishme
né aspekte té tjera ideologjike. Megjithaté, kjo nuk do té thoté se ekziston njé
homogjenitet i pakualifikuar i ideologjisé dhe praktikés brenda kufijve
gjeografiké té treguar. Pér shembull, ka variacione kritike brenda nénkontinentit
Indian gé kané implikime dukshém té ndryshme pér graté (Dyson dhe Moore
1983). Anasjelltas, edhe né fushat e farefisnisé dypaléshe, mund té keté raste né
té cilat té gjitha aspektet e patriarkatit klasik, domethéné, prona, vendbanimi dhe
prejardhja pérmes linjés mashkullore, mund té bashkohen né rrethana té caktuara
(Denich 1974). Ajo gé po sugjeroj éshté gé shembujt mé té garté dhe lehtésisht
té identifikueshém té patriarkatit klasik mund té gjenden brenda kufijve té treguar

né tekst.

